Մեղրի համայնքի ղեկավար Մխիթար Զաքարյանի շնորհավորական ուղերձը Մայիսի 9-ի առթիվ.

Մեղրի համայնքի հարգելի’ բնակիչներ, Հայաստանի Հանրապետության ազգային բանակի սպաներ և զինվորներ, ջերմորեն շնորհավորում եմ հաղթանակի և խաղաղության տոնի առթիվ: Այս տոնը հայ ժողովրդի միասնականության, խաղաղ ապրելու և արարելու, համերաշխության և նորօրյա հաղթանակների խորհրդանիշն է: Հիմնավոր խաղաղության սպասումով` այսօր էլ հայ զինվորը վստահորեն և ամուր կանգնած է առաջնագծում` իրականացնելով իր առջև դրված մարտական խնդիրներն ու ապահովելով հայ ժողովրդի անվտանգությունը:

Այս տոնական օրը ես խոնարհվում եմ Հայրենական մեծ պատերազմում զոհված մեր պապերի հիշատակի առջև, հանուն հայրենիքի ազատության նահատակված հայ հերոսների պայծառ հիշատակի առջև, և, իհարկե, իմ խոնարհումն եմ բերում Արցախյան վերջին 44-օրյա պատերազմում զոհված մեղրեցի 20 քաջորդիների անմար հիշատակի առջև:

Հաղթանակի ու խաղաղության այս օրը մաղթում եմ բոլորիդ ամուր կամք, երբեք չվհատվելու հաստատակամություն, մեր երկրի ու պետականության առջև ծառացած բազում մարտահրավերների այս ժամանակաշրջանում բոլորիս մաղթում եմ ողջամտություն և անսասան հավատ մեր հայրենիքի պայծառ ապագայի նկատմամբ:

